
Sr NCO Stojanovik MOD Ceremony 

Army Hall, July 15 at 11:00 

 

Mirëmëngjes Ministër Konjanovski, Gjeneral Stojanovski, Ushtarë dhe miq të tjerë 

Është një nder për mua të jem këtu në ‘Shtëpinë e ARM” sot, si përfaqësues personal i Kryetarit 

Barak Obama, për të njohur arritjen e veçantë të Krye-kapterrit Boban Stojanoviç. Krye-kapterri 

Stojanoviç ka diplomuar në Akademinë e Nën Oficerëve të Lartë të Ushtrisë së Shteteve të 

Bashkuara në Fort Bliss, Teksas në programin për Edukim dhe Trajnim (IMET). Vetëm 

përzgjedhja për të marrë pjesë në këtë Akademi është një nder i madh, pasiqë është program më i 

mirë për trajnimin e nën-oficerëve të lartë. Në 36 vjet histori, kjo akademi ka trajnuar mbi 500 

nënoficerë nga 66 vende. Gjatë kësaj kohe vetëm tre pjesëmarrës ndërkombëtarë janë zgjedhur 

për t’u përfshirë në Murin e parë të Famës për Studentët Ndërkombëtarë. Bashkqytetari juaj, 

ushtari juaj, Krye-kapteri Stojanoviç është një nga këta tre. Ky nderim tregon shumë për 

profesionalizmin e tij dhe dedikimin dhe gjithashtu për kualitetin e Armatës së Republikës së 

Maqedonisë. Kjo gjithashtu flet për familjen e tij dhe vlerat e tij dhe më vjen mirë që sot takova 

Afroditën, Natashën dhe Davidin, si dhe prindërit e Krye-kapterrit.   

 

Në emër të Shteteve të Bashkuara të Amerikës, dhe të Komandantit Tonë të Përgjithëshëm 

Kryetarit Barak Obama, unë dëshiroj që të uroj ty, Krye-kapterr Stojanoviç, dhe të të falënderoj 

për mundin që ke dhënë për të arritur këtë shpërblim. Ne ju ofruam një mundësi por puna dhe 

zelli juaj e bëri realitet këtë shpërblim. Gjithashtu do të përmendja që gjatë kohës që qëndroi në 

Texas, Krye-kapterri u emërua qytetarë nderi i komunitetit lokal të Fort Bliss për shkak të 

shërbimit të tij ndaj komunitetit gjatë kohës së studimeve të tij. 

 

Trajnimi të cilin e ka kaluar Krye-kapterri gjithashtu do t’i sjell dobi Maqedonisë derisa ai 

vazhdon të punojë nga afër me Zyrën tonë për Bashkpunim në Mbrojtje dhe me kolegët tanë nga 

Booz-Allen-Hamilton, të cilët punojnë drejtpërdrejtë me Ministrinë e Mbrojtjes për të përmisuar 

trajnimin e nën-oficerëve këtu në Maqedoni. 

 

Derisa shërbeja në Irak, dëgjoja nga çdo anëtarë i koalicionit që kishte shërbyer me ushtarët e 

Maqedonisë për atë se sa të impresionuar ishin ata me aftësitë dhe profesionalizmin e ushtarëve. 

Pa përjashtim ata lavdëronin ushtarët e Maqedonisë dhe punën që ata e bënin si pjesë e 

koalicionit tonë në Irak. Përpjekjet tona të vazhdueshme për të modernizuar më tej ushtrinë e 

Maqedonisë do të rezultojnë me më shumë ushtarë si Krye-kapterri Stojanoviç, dhe unë jam i 

kënaqur që ai tani do të jetë një pjesë integrale e përpjekjeve tona të përbashkëta për të formuar 

liderët e të nesërmes. Gjithsesi një lidership i tillë fillon në krye, ku Gjenerali Stojanovski vendos 

një shembull të shkëlqyeshëm për trupat e tij si një Gjeneral Komandues për shekullin 21, i cili e 

njeh dhe e kupton NATO-n; dhe nëpërmjet të udhëheqjes civile të siguruar nga Ministri 

Konjanovski, derisa të dy i shërbejnë Komandantit tuaj të Përgjithëshëm, Kryetarit Ivanov, dhe 

përfundimisht u shërbejnë qytetarëve të Republikës së Maqedonisë. 

 

Programi i trajnimit të Nën-oficerëve është vetëm një nga mënyrat e shumta në të cilat ushtritë 

tona punojnë së bashku dhe bashkpunimi ynë ka shumë aspekte. Një shembull është fakti që 

Shtetet e Bashkuara kanë harxhuar më shumë se dy million dollar në trajnimin e gjuhës angleze 

për ushtrinë së Maqedonisë, një program të cilin Krye-kapterri e ka përdorur në pregaditjen e tij 

për në Akademi, dhe arsyeja që unë po flas në gjuhën angleze sot.  

 

Zyra jonë e Bashkpunimit në Mbrojtje sot është e përfaqësuar nga Nën-Koloneli Tomas Wilson 

dhe Nën-Koloneli Wes Gould. Të dy këta oficerë të mirë do të largohen nga Ambasada shumë 

shpejt pas përfundimit të detyrës së tyre. Do të shfrytëzoj rastin t’u falënderoj atyre për gjithë atë 

që kanë bërë gjatë viteve që kanë punuar këtu si pjesë e ekipit të Ambasadës. Unë besoj se 

bashkpunimi ynë është përmirësuar si rezultat i punës së tyre dhe besoj se edhe Ministri 

Konjanovski edhe Gjenerali Stojanovski do të pajtohen me këtë. 

 

Do të kërkoj nga të dy nën-kolonelët që të ngriten në këmbë në mënyrë që ne të mund t’u 

shprehim mirënjohjen për kontributin e tyre të veçantë në përpjekjet tona të përbashkëta. 

 

Në fund, përsëri dëshiroj t’i uroj Krye-kapterrit Stojanoviç. Ju e nderoni vendin tuaj duke e 

pranuar këtë mirënjohje; dhe unë jam i sigurtë që ju do të vazhdoni të bëni këtë për shumë vite 

që vijnë me shërbimin tuaj. 

 

Ju faleminderit 

 


